
EXPOSICIÓN MATEMÁTICAS PARA DISFRUTAR

Xa pasaron seis anos desde que celebramos o Ano Mundial das Matemáticas e temos que recoñecer que as moitas actividades que xa se viñan facendo víronse incrementadas e axudaron a deixar abertos moitos camiños de cara a un ensino e, tamén, aprendizaxe das Matemáticas en consoancia cos tempos que estamos a vivir … e os futuros.
En Galicia leváronse a cabo unha variedade considerable de actividades que case podemos considerar unha continuidade das IX JAEM celebradas a Lugo no penúltimo ano do século. Ademais de omnipoliedros, obradoiros de todo tipo, matemáticas na rúa, concursos variados e, mesmo, alfombras florais baseadas nas matemáticas tamén se dedicaron moitas horas a eventos tales como Matemáticas e Cidadanía, obradoiros para as persoas maiores, exposición canaria Matemáticas 2000, etc. 

Toda esta actividade matemática que se desenvolveu o longo do ano 2000 estaba dirixida, precisamente, a mostrarlle á sociedade a presencia permanente das matemáticas nos diferentes ámbitos da nosa vida e a resaltar a súa importancia no desenrolo científico e tecnolóxico, tratando de desterrar esa imaxe de ciencia abstrusa e alonxada da realidade que teñen para moitas personas. 

AGAPEMA, a Asociación Galega do Profesorado de Educación Matemática, foi creando co esforzo de todos, unha exposición que despois de percorrer numerosas cidades  por toda Galicia, segue en plena actualidade.

Descripción:


Matemáticas para disfrutar é unha exposición de material manipulativo con máis de 50 actividades distribuidas nunhas 12 mesas (tamaño mesas de departamento). Pretendemos conseguir que as personas que acudan a vela (nenos ou adultos) se acheguen ás matemáticas dunha forma lúdica e entretida.


En tódolos lugares nos que estivo exposta, acudíu unha boa cantidade de público, e o éxito da exposición Matemáticas para disfrutar foi rotundo.

A Asociación Galega do Profesorado de Educación Matemática (AGAPEMA) preparouna co motivo de cumprir un dos fins da nosa Asociación: achegar as matemáticas á xente e contribuír á súa divulgación.

Todos os interesados deberán facer a solicitude canto antes co fin de organizar itinerarios que optimicen a súa estancia nos distintos lugares co mínimo gasto de transporte. Na solicitude deberase especificar:

Nome da Institución que solicita Matemáticas para disfrutar :

Persona responsable:

Enderezo postal, teléfono, fax e correo electrónico

Cidade onde se expoñerá

Data da semana ou semanas (unha ou dúas) 

Solicitudes:

Para solicitar a exposición dirixirse á Asociación Galega do Profesorado de Educación Matemática (AGAPEMA), apartado 301, Lugo,, Rúa García Abad, 3-1ºB,, 27004-Lugo, ou ben por correo electrónico 

Transporte:


Todo o material vai embalado en maletas con rodas de transporte doado, ademais dos soportes de aluminio cos nomes das actividades de cada mesa. O seu traslado pódese facer en dous coches de turismo ou nunha furgoneta pequena.

Gastos:


Os gastos de transporte, desde o lugar de Galicia no que se atope, corren por conta da institución solicitante. Tamén deberá cubrir os gastos de traslado e manutención da persona encargada por AGAPEMA para coordinar a montaxe e desmontaxe da exposición.

Organización de las visitas de escolares:


A institución ou organismo que reciba a exposición farase cargo do sguinte:

· Envío de información e convidar ós Centros educativos.

· Recepción de solicitudes

· Planificación do horario de visitas

A nosa experiencia dinos que todo este traballo estea centralizado nunha persona

Para a planificación débese de ter en conta:

a) A visita debe durar un máximo dunha hora.

b) Un máximo de 30 alumnos por hora.

c) O nivel dos alumnos será de Educación Secundaria Obrigatoria ou superior. En casos extraordinarios podería acudir alumnado do 3º ciclo de Educación Primaria. 

d) Dado o tamaño das pezas cómpre establecer unha vixiancia estricta para evitar a perda das mesmas.

e) Cómpre deixar un mínimo de 15/ 20 minutos entre visita e visita para reorganizar os materiais das mesas.

f) Antes de comezar a visita a persoa coordinadora da exposición debe darlle ós visitantes unhas normas mínimas e explicarlles a maneira de facer unha visita proveitosa, a ser posible tomando notas daquelas actividades que máis lles chamen a atención, por exemplo.

g) Cada grupo de alumnos debe estar acompañado dun mínimo de 2 profesores, preferentemente de Matemáticas (requisito indispensable).

Monitores:

          Mentres que estea aberta ó público, a exposición debe estar atendida por un mínimo de tres ou catro monitores. AGAPEMA conta cunha relación de personas que poden realizar esa función e, mesmo, pode chegar a acordos para a formación de monitores.


Poderán actuar como monitores, preferentemente profesorado de calquera ámbito, liberado, en paro, en activo ou xubilado, becarios, personal de administración e servicios, que teñan un mínimo de experiencia neste tipo de actividades e de agarimo polas matemáticas …

As operaciones de montaxe, desmontaxe e, se é o caso, formación de monitores realizaranse, preferentemente, nos fins de semana (venres pola tarde e sábado pola mañán).


Será obrigatoria a presencia participativa dos monitores durante as operacións de montaxe, desmontaxe e explicación da exposición a cargo da persona coordinadora. A persona responsable designada polo organismo receptor da exposición, será a encargada da distribución do horario.

A Presentación ós grupos
A labor dos monitores: Explicar o funcionamento da visita, en xeral, e a continuación sería resolver as poucas dúbidas que teña  o alumnado  á hora de construir os puzzles, o seguinte  centraríase  nunha labor de vixiancia.

Recibimento ó grupo:. Á entrada da sala, darase unha visión xeral das actividades organizadas por mesas, explicando que nelas x están as instruccións para desenrolar cada xogo.

O tempo de visita para cada grupo oscilará entre 60 e 90 minutos. Convén organizar turnos de participación nas diferentes mesas, o que axudaralles a ver toda a exposición e elimina en gran parte os atascos nunha mesa e que outras estén valeiras, ó tempo que se introduce a mecánica do traballo en grupo.

O número de xogos que compoñen a exposición é suficiente para un grupo duns  60 alumnos, que sería a capacidade máxima operativa, ainda que non a ideal, por sorte os grupos de cada centro, ben por cursos ou por idades, non abondan ser tan numerosos.

Entre cada visita dos diferentes grupos, é convinte cos monitores revisen a composición das mesas para que cada grupo encontre as pezas dos xogos nos lugares correspondentes eliminando así, en gran medida, que estén mezcladas as pezas dos distintos xogos.

Contido das mesas


Aínda que aquí figura un número determinado de mesas distribuídas de maneira temática, é opinable que a disposición dos materiais nas mesmas teña que realizarse seguindo ese criterio.


A razón é que nunha mesa de puzzles, crebacabezas, diseccións, puzzles pitagóricos, … todos planos, terminan por mesturarse as distintas pezas pertencentes a cada material, polo que unha boa cantidade de actividades que dan moito xogo quedan totalmente inhabilitadas. Para evitar este problema está o xeito de “rodear” a zona de cada xogo coas súas fichas de construcción (ver foto páxina 7)


Un criterio a ter en conta é montar en cada mesa materiais heteroxéneos de maneira que non haxa lugar a confusión. Por exemplo: un libro de espellos, un tangram, un soma, un xogo topolóxico, un xogo de pauciños, un xogo de taboleiro como pode ser o solitario inglés.

(Aínda que é preferible, pensando sobretodo nos monitores, o método anterior)


Iso non quita que non poida haber algunha mesa temática en función da súa estructura e presentación, como poden ser as de mosaicos ou a de “polydrón” para confeccionar distintos corpos xeométricos.

Presentación da exposición

A exposición conta con máis de 50 actividades diferentes entre as que destacan:

Tangrams:  Chino, da estrela, do ovo.

Puzzles: Pitagóricos, da cruz, da cruz grega.

Puzzles en tres dimensións.

Libros de espellos para estudio das simetrías.

Actividades con espellos para estudio das simetrías.

Hexágono cromático.

Rompecabezas cúbicos.

Mosaicos: Pezas de cores para construir mosaicos de diferente dificultade.

Solitario celta.

Torres de Hanoi .

Xogos con pauciños ( ou mixtos).

Esferas para encontrar o camiño máis curto.

Ademáis vai acompañada de carteis, tamaño 50 x 70, de presentación das diferentes actividaes,  e da exposición 

“Mis mates.net” en tamaño DIN A4

Hai material para niveis de terceiro ciclo de primaria e para  ESO.

Acompáñase cunha libreta de instruccións para a correcta montaxe  e outra coas solucións a tódalas  actividades propostas.

Exemplos dalgúns grupos de actividades

Puzzles xeométricos


Semella que se van  resolver axiña pero hai que tentalo moitas veces, e prestar atención ós ángulos e lados das pezas así como poñer en xogo unha boa parte do sentido da orientación.


Quen xa fixo puzzles sabe que é  importante a constancia e a perseverancia … porque terminan saíndo. Non se pode quedar un quieto: hai que probar, reflexionar, buscar algunha estratexia que nos sirva de axuda … e non desanimarse. Cando un o resolve ¡qué gran pracer sinte!


Neste apartado están xogos tales como:

Puzzle  “Octógono – Cadrado”.

Puzzle  “Triángulo  - Cadrado”  (Puzzle de Dudeney).

Puzzles  “Cruz grega - cadrado”.

Puzzle hexagrama. 

Puzzle do triángulo.     
Puzzle “Cruz  - Rectángulo”.

Puzzle do “ F “ .

Puzzles pitagóricos.

Puzzle dos ”Catro trapecios “.

Os tangrams 


Os tangrams son unha verdadeira fonte xeneradora de coñecemento matemático cando se utilizan axeitadamente. O tangram máis coñecido é o tangram chinés, de sete pezas. É un moi bo apoio para o estudio da medida, os ángulos, as fraccións, os comezos da álxebra, mellorar o sentido da orientación, facilitar a creatividade. Pero hai outros tangrams, que tamén teñen unha gran utilidade didáctica.

Tangran chinés         Tangram do “T “ 

Tangram do ovo       Tangram da estrela
O polidrón

Consiste nun material que serve para construir corpos xeométricos, vai na súa propia maleta.
Os puzzles pitagóricos


As demostracións do Teorema de Pitágoras son imnumerables. Nesta mesa móstranse unhas poucas. En calquera caso é un placer chegar a realizar unha actividade destas, de maneira manipulativa, porque aínda que pareza que non, estamos   resolvendo problemas … e non facendo un exercicio.

As esferas

Trátase de introducir ó alumnado na diferencia entre a representación plana e a representación tridimensional.

O camiño máis curto entre dous puntos ... non sempre é unha recta, isto é así no plano, dimensión dous, pero noutras  superficies as liñas que unen dous puntos polo camiño máis curto chámanse  xeodésicas.

Nesta actividade trátase de que o alumnado busque primeiro no plano os camiños que unen  as cidades propostas, e despois que o comproben na esfera, as gomas darán a solución correcta.  

Os espellos

Serven para o estudio das simetrías, hai tres tipos de actividades unha con plantillas para traballar con un espello, outro tipo serve para que con un espello os alumnos investiguen a formación de pezas con unha soa simetría, e ,por último, figuras para estudiar as simetrías con un libro de espellos, facendo figuras con máis ou menos dificultade.

Os mosaicos

Diferentes exercicios con fichas poligonais para construir mosaicos, pídeselles que cada un deles teña un número predeterminado de simetrías 

MATERIAL QUE ACOMPAÑA Á EXPOSICIÓN

 Libreta coas solucións, coas siguientes excepcións, a actividade 07 ten solucionario propio nas súas libretas, e nas actividades  26 e 28 non teñen sentido  as solucións gráficas.

Carpetas

Fichas – actividades

Estas fichas son as que os xogadores teñen como modelo para construir a figura coas pezas correspondentes

Pola parte de atrás levan o número do xogo ó que corresponden.

Fichas – presentacións

Estas fichas son as que explican o xogo ou as regras do xogo deben estar o seu carón, van nos expositores e tamén  levan o número do xogo ó que corresponden.
Mis Mates.net

Son carteis tamaño A4, confeccionados por Lola Soalleiro, para pegar nas paredes  corresponden cos temas”El Quijote y las Matemáticas”  Personajes , ¿Sabías?, Chistes, Adivinanzas,  Poesía, Citas, etc.

Libreta pentominós: actividades    

Libreta pentominós: solucións

Caixa de ferramentas

Pauciños - Actividade 31  

 A maiores van 2 taboleiros que corresponden a actividade nº 28

Alguhas consideracións

Nas actividades 16 e 20 o triángulo que ten unha B é a peza base sobre a que se constrúe o teorema de Pitágoras.

As pezas de Mosacor e Trapecios comparten caixas para ser gardadas.

MALETAS
En cada grupo de maletas vai un listado cos xogos que están nelas.

O código alfanumérico que acompaña a tódalas pezas da exposición consiste nun número e unha letra; o número corresponde ó xogo e a letra corresponde á maleta onde vai gardado (e onde debe quedar guardado ó finalizar a exposición).

Acompáñase tamén un listado dos xogos có seu código, o número de pezas que ten cada un, e a maleta onde están recollidos.

Cada xogo vai en unha bolsa marcada co seu correspondente código, como tamén están marcadas tódalas pezas de cada un dos xogos para que deste xeito a recollida da exposición  sexa máis doada.

En cada bolsa tamén vai  o número de pezas que se gardan nela, número de pezas que debemos comprobar que está correcto ó gardar a exposición.
Cando se valeiran as bolsas de plástico é importante que se garden na súa maleta de este xeito ó recollelas terémolas  localizadas e non faltará ningunha.

Acompaña unha caixa con utensilios como gomas, pegamento, etc.

Instruccións para a montaxe

(moi importante)

Da maioría dos xogos hai un só exemplar, excepto dalgúns que se acompañan dous modelos. Cada xogo ten un código que vai impreso en tódalas pezas e que serve para identificalo, habería que explicar ó comenzo da visita a tódolos xogadores que deben fixarse no código das pezas para diferencialas e así non mezclar pezas de distintos xogos. É interesante colocar as fichas pegadas con “cello” ás mesas facendo parcelas, deste xeito hay menos posibilidades de mezclar as pezas, como se mostra na foto. 
DESEMBALAXE 

Esta maleta “A1” é onde está todo o material de apoio necesario para o bo desenvolvemento da actividade.

En cada unha das maletas “A2”, e “A3”  vai a totalidade dos diferentes modelos de xogos 

(VER MALETAS)

Cada xogo vai no interior dunha bolsa marcada co seu  correspondente código, como tamén están marcadas tódalas pezas de cada un dos xogosb é máis doada a labor de recoller a exposición. Tamén vai o número de pezas que se gardan nesa bolsa, número de pezas que debemos comprobar que é correcto ó gardar a exposición.

Cando se valeiran as bolsiñas de plástico é importante que se garden na súa maleta dese xeito ó recoller terémolas localizadas e non faltará ningunha.

RECOLLIDA

E moi convinte verificar tódolos apartados seguintes para que non falten pezas nin xogos. 

1.-
 
En cada mesa, será agrupar en montonciños ben diferenciados as pezas correspondentes ó mesmo xogo.

2.-

Tendo os xogos agrupados buscaremos as bolsas correspondentes nas maletas é o introduciremos os xogos nas bolsas ó tempo que comprobamos que o número de pezas é o correcto.

3.-

Tan só nos queda meter as bolsas, e as outras pezas, nas maletas respetando a maleta asociada a cada letra do xogo. 

4.-

No fondo das maletas colocaremos en primeiro lugar  as táboas de madeira que son as bases dos xogos das simetrías de trapecios e o taboleiro do solitario así como as caixas dos tangrams chineses e o cubo soma, en suma colócanse en primeiro lugar as pezas máis grandes e nos recunchos e ó final as máis pequenas.

5.-

Aínda que non utilizáramos tódolos xogos das dúas maletas debemos comprobar que si están tódalas bolsas en cada unha delas. 

Na maleta “A1” gardaranse as libretas de instruccións e tódalas fichas e as carpetas, tamén vai a “caixa de  ferramentas” para a montaxe.
_1067087251.bin

